

 الحسد وأضراره

Al Khutbah 24 
So Kasiig a go so Rarad iyan a Marata 

  

وأَشهد أَنْ لاََّ إِلَه  ،الْحمد للَّه رب الْعالَمين يفَضلُ بعض عباده علَى بعضٍ وااللهُ ذُوالْفَضلِ الْعظيمِ 
وأَشهد أَنَّ محمدا عبده ورسولُه  ،نِع لما أَعطَى ولاَ معطى لما منع إِلاَّ االلهُ وحده لاَ شرِيك لَه لاَ ما

 هتنبِس كسمت نمو ابِهحأَص و ِ هلَى آلعو هلَيلَّى االلهُ عصا وكْرش مهظْمأَعلْقِ ولُ الْخمِ أَفْضوإِلَى ي
 :عدأَما ب ...الدينِ

  :فَيا عباد االلهِ يقُولُ الْحق تبارك وتعالَى في الْقُرآن الْكَرِيمِ
 فُسِهِمأَن دنع نا مدسا حكُفَّار انِكُمإِيم دعب نم كُموندري ابِ لَوتلِ الْكأَه نم يركَث دا وم دعب نم

قالْح ملَه نيبت  
Alhamdulillāhi Rabbil ālamīn, yufaddhilu ba’dha ibādihi alā ba’dhin, wallāhu dul fadhlil adhīm, wa 
ash’hadu an lā ilāha illallāhu wahdahu lā sharīka lahu lā māni’a limā a’tayta wa lā mana’ta, wa 
ash’hadu anna Mohammadan abduhu wa rasūluhu afdhalul khalqi wa a’dhamuhum shukran wa 
sallallāhu alayhi wa alā ālihi was as’hābihi wa man tamassaka busunnatihi ilā yawmid dīn.   Ammā 
ba’du: 

Fayā ibādallāhi, yaqūlul haqqu tabāraka wa ta’ālā fil qur’ānil karīm: 
Wadda kathīrun min ahlil kitābi law yaruddūnakum min ma’di īmānikum kuffāran hasadan min indi 

anfusihm min ba’di mā tabayyana lahumul haqqu. (Al Baqarah 109) 

Piyodi akn so Allāh [s.w.t] a Kadnan o langowan o kaadn a giimakapllbia ko sabaad ko oripn 
Iyan ko sabaad, ago so Allāh [s.w.t] i kirk ko kakayaan a mala. Ago pzaksian ko a daa Tohan a 
psoasoatn inonta bo so Allāh [s.w.t] a IsaIsa a daa sakotowa Iyan, daa phakarn ko nganin a imbgay 
niyan ago daa pakabgay ko nganin a pagrnn Iyan. Ago pzaksian ko a mataan a so Muhammad na 
oripn Iyan ago siogo Iyan a miakalbi ko manga kaadn ago maporo kiran i kapanalamat. Sialawatan 
ko skaniyan ago so manga tonganay niyan ago so manga inampda iyan ago so taw a pitomankdan 
iyan so manga ndaowan iyan sa taman dn siiko gawii a bankit. Orian oto: 

Manga oripn o Allāh! Kalkn iyo so Allāh [s.w.t] sa titho a kalk ago kaptn iyo ko agama 
niyo so tali a daa ikhatpd iyan. Ago tanodi niyo ka mataan a so manga palo niyo na di niyan 
khagaga so katindg ko naraka. Ago tanodi niyo ka mataan a so kapatay na kiaonaan kano ron o 
salakaw rkano na khaonaan iyo ron mambo a so salakaw rkano. 

Manga oripn o Allāh! Pd ko manga paparangayan a miakaratarata a lomalagaday ko oman i 
pphagingd a piakipananggilaan rkitano o Allāh [s.w.t] a patoray so kasotiya tano ron ko manga 
ginawa tano. Daa salakaw ron Manga oripn o Allāh [s.w.t] a rowar ko tiga basa Arab a "Hasad" a 
manga pd a maana niyan so kariit, kasiig, odi na kadnki. Gianan na paniakit anan a piligro a kna o 
ba aya bo a praradan iyan sa marata na so pphagingd ka aya mataan na so dn so taw a kiparangay 

ron i mala a praradan iyan. Pkhabinasa niyan so kagagakot o pagtaw na aya mala na pkhasalin iyan 
so paparangayan o manosia a mapiya sa taman sa pkisogo iyan ko taw a khiparangay ron a kabonoa 
niyan ko pagari niyan odi na so kapozanga niyan on siiko kabinasa a mala. 

So kasiig a onga o rarangit na pkhatonda iyan so taw a kiparangay ron sa kabinasaa niyan ko 
salakaw ron. Da dn a ippharin o ginawa niyan sa taman sa di niyan mitana so gani niyan ko taw a 
pziign iyan ago taman sa di niyan maringasa ago kasorongi sa marata. Gioto i kiatharoa on sa: "So 
masiig ko pagtaw na gomaan na ipng’ggba ago kasankapan a iphaminasa ago ipnggba ago 
iphangoparik. Opama ka kdgn o antonaa i pkhasabapan ko kapkhaadn o marata ko ltlt o mbatabataa 
odi na so mamagpda sa satiman a galbk odi na so pkhasabapan sa gii kapakatotolaka ago so 
giikapakasisimnga o zirinsiringan ago so kapkhaadn o manga rido ago so di kaphagayonayon ago so 
giikandodonsiana ago so giikathataondora ago so kapkhaadn o di mapiya a katharo a pphanompang 
ko isa a taw a pzagadn a margn ago so kapkhasonor o taw sii ko kaptoron o tioba ko salakaw ron na 
khatoon ka a da dn a sabap iyan a rowar ko kazisiiga. 

Manga oripn o Allāh! Antawaa i ptharoon a masiig? Sabotn tano ka aya ptharoon a masiig 
na so taw a miailay niyan so limo a iniphangalimo o Allāh [s.w.t] ko izan iyan a manosia na 
inikasigi niyan on na zinganinn iyan a kada on a giankoto a limo (odi na kamapiaan) a matatago 
sankoto a pagari niyan a Muslim. Gianan i ptharoon a taw a ndodon so kasiig. 

Sabap roo na aya bs a maana a kasiig odi na kadnki na giankoto a kikasigin ka ko limo (odi 
na kamapiaan) a inibgay o Allāh [s.w.t] ko salakaw rka na oriyan iyan na zinganinn ka a kada iyan 
on. Aya maana niyan na opama ka kabgi ka sa kapaar sa kakhada rkaniyan a giankoto a limo a 
matatago on na khowaan ka on. Giotowi sabap a so kasiig na haram (inisapar o agama Islam) inonta 
bo amay ka giankoto a limo (odi na kamapiaan) na sii matatago ko kafir odi na darowaka a 
phagosarn iyan sii ko kapringasaa niyan ko manga kaadn ago sii ko kapmbinasaa niyan ko mapiya a 
ndolondolonan o manga taw ago ipphangoyat iyan sa kapkhaadn o pitna, ka kagiya giankoto kabaya 
aka sa kada on a giankoto a matatago on a limo na antap ka sa kada a kaphakabinasa niyan. Ka so 
taw a bibisaan iyan so pagpr o manga pagtaw na go aya idodolon iyan kiran na so kapanotia ago so 
kapangakal odi na pkhn iyan so manga tamok iran sa okit a di mapiya na kna ba rka marata amay ka 
zinganinn ka a kada rkaniyan o limo (odi na kamapiaan) a matatago on ka an skaniyan makazoti a 
mada ko btad iyan a di mapiya. 

So kasiig na pd anan ko sipat o manga kafir ago so manga monafiq ago so manga taw a 
manga llmk on so paratiaya, manga taw a ipkhagowad iran oba iran pkhailay so limo o Allāh [s.w.t] 
a zisii ko salakaw kiran. Pitharo o Allāh [s.w.t]: 

 فُسِهِمأَن دنع نا مدسا حكُفَّار انِكُمإِيم دعب نم كُموندري ابِ لَوتلِ الْكأَه نم يركَث دو
قالْح ملَه نيبا تم دعب نم  

Pd sa maana niyan:  
"Masisinganin o kadaklan ko piamanoronan sa kitab (so manga Christian goso 
manga Yahudi) a oba kano iran bo mapakandod ko kakakapiri ko oriyan o 
kiaparatiaya niyo a dnki a phoon ko manga ginawa iran (apiya pn) ko oriyan o 
kiapayag kiran o bnar." [2:109].  

Pitharo pno Allāh [s.w.t] a: 

إِنْ تمسسكُم حسنةٌ تسؤهم و إِنْ تصبكُم سيئَةٌ يفْرحوا بِها و إِنْ تصبِروا وتتقُوا لاَ 
 يضركُم كَيدهم شيئًا

Pd pn sa maana niyan:  
O sagad rkano so mapiya na makarata kiran na o misogat rkano so marata na 
mababaya siran on, na o phantang kano ago mananggila kano na daa kibinasa rkano 
o tipo iran a mayto bo." [3:120]. 
So taw a pmbatiaan iyan so thotholan ko Yusuf [a.s.] ago so manga pagari niyan na 

khasabotan iyan o antonaa i rarad a marata o kasiig ko taw a khiparangay ron ago khasabotan iyan o 
andamanaya i kapkhabotaa o siig ko pangingilayan o masiig ago so kapkhatotopi niyan ko gagaw  a 
matatago ko poso iyan. Pitharo o Allāh [s.w.t]: 

إِذْ قَالُوا لَيوسف وأَخوه أَحب إِلَى أَبِينا منا ونحن عصبةٌ إِنَّ أَبانا لَفي ضلاَلٍ مبِينٍ ، 
اقْتلُوا يوسف أَوِ اطْرحوه أَرضا يخلُ لَكُم وجه أَبِيكُم وتكُونوا من بعده قَوما 

ينحالص  
Pd sa maana niyan: 

"Gowani a tharoon iran (so manga pagari o Yusuf), mataana so Yusuf ago so pagari 
niyan na pkhababayaan o ama tano a di skitano oba di skitano na madakl tano (go 
manga ttgas). Mataan a si ama tano na sabnar a sii sa karibatan a marayag. (pitharo 
o isa kiran) bonoa niyo so Yusuf odi na taogn iyo ko lopa (a mawatan) ka an iyo 
mabisa so gagaw i ama iyo ago an kano bo mbaloy a pagtaw a manga pipiya." [12:8-
9]. 
Sakamaoto mambo so paganay a manga wata o Adam  a ino miabonoo isa on so 

pagari niyan ka sabap ko kasiig a kialankoloban iyan so poso iyan ago 
kiasapngan iyan so pangingilayan iyan na da dn pharin sa taman o da niyan 
mailay si pagari niyan a mipotos ko danga iyan. Pitharo o Allāh [s.w.t] a: 

لَهفَقَت يهلَ أَخقَت هفْسن لَه تعفَطَو رِيناسالْخ نم حبفَأَص  
Pd sa maana niyan:  

"Na inipangoyat rkaniyan o ginawa niyan a kabonoa niyan ki pagari niyan na biono 
iyan na miabaloy a pd ko miangalologi." [5:30]. 
Sabap roo na inisogo o Allāh [s.w.t] ko miamaratiaya a kaplindong iran Rkaniyan phoon ko 

kasiig. Pitharo o Allāh [s.w.t] a: 

دسإِذَا ح داسح رش نمو 
Pd sa maana niyan:  

"Go so karataan o makasiig igira a mianiig." [113:5]. 
Miapanotol i Bukhari ago si Muslim a phoon a thotol ko Abi Hurairah [RadhiAllaho Anho] a 

mataan a so Rasūlullāh [s.a.w] na pitharo iyan: 

)يثدالْح أَكْذَب فَإِنَّ الظَّن الظَّن و اكُملاَ (إِلَى أَنْ قَالَ ......) إِيوا وداسحلاَ تو
 )تباغَضوا

Pd sa maana niyan: 

 "Pananggilai niyo so kapangantap/kapanganib ka mataan a so 
kapangantap/kapanganib na pinakabokhag ko manga thothol" ….taman sa pitharo 
iyan..."ago oba kano zisiiga ago oba kano khakagowada." 

Ago pitharo iyan pn: 

)طَبالْح ارأْكُلُ النا تكَم اتنسأْكُلُ الْحي دسفَإِنَّ الْح دسالْحو اكُمإِي(  
Pd sa maana niyan:  

"Pananggilai niyo so kasiig ka mataan a so kasiig na pkhn iyan so manga pipiya 
(amal) sa lagid o kapkhana o apoy ko itagon." [Hadith a malmk]. 
Ago miaaloy ko Hadith a Sahih a mataana so Nabi  na pitharo iyan (ko oman gawii) ko 

miakatlo gawii a: "Phakagmaw rkano imanto dn a mama a pd ko taw sa sorga." Na isaisa bo a 
mama a ppakaliyo kiran sii ko miakatlo gawii. Na somiong on so Abdullah bin Omar na miniga on 
sa miakatlo gawii na da niyan bo mailay o ba gii qiyam (manambayang) ko kagagawii. Na kagiya 
pagawaan iyan dn a ba niyan bo da maplbolbod so amal i aki oto na pianothol iyan on so katharo o 
Rasūlullāh [s.a.w]. a gii mammsa o andamanayai kinisampay niyan sankoto a pangkatan a skaniyan 
na mibababa sii ko kapagamal adi so salakaw ron na pitharo o mama rkaniyan, da dn a katawan ko a 
rowar sankai a miasima aka inonta bo a sakn na da dn a khatoon akn ko ginawa ko (a marata) a ba 
panonompang ko isa bo ko manga Muslim a kapangakal ago di akn dn siign so isa bo ko limo (odi 
na kamapiaan) a ipmbgay ron o Allāh [s.w.t] rkaniyan. Na miatharo o Abdullah, a gianan skaniyan i 
kiasabapan sa kinisampay nka on a gianan so di ami khagaga." 
Tanodi niyo Manga oripn o Allāh [s.w.t] ka mataan a so masiig na miiitong a di masosoat ko kabaya 
o Allāh [s.w.t] sii ko gii niyan kapakapllbia a ko sabaad ko oripn Iyan ko sabaad. Miapanothol a 
mataan a so Allāh [s.w.t] na gii niyan tharoon: 

 الْحاسد عدو نِعمتي ومتسخطٌ لقَضائي غَير راضٍ بِقسمتي بين عبادي
Pd sa maana niyan: 

"So masiig na ridoay o limo Akn ago ipkhagowad iyan so kabaya Akn ka di ka 
oomnangan ko gii akn kambagibagii ko manga oripn Akn." 

Ago pitharo o Iblis ko Nuh [a.s.]: 
Pananggila inka so kasiig ka mataan a miatonda ako niyan sankai a btad (akn)." 
Ago aya mbidaan o basa Arab a )حسد(  ago so )غبطة(  na so hasad na kasiig na so gibtah na 

kasigi na so hasad - kasiig na gioto so kasinganin anka sa kada o matatago a limo (odi na 
kamapiaan) sii ko pagari nka a Muslim sa daa sabap a piakay o Islam na giai na haram.  

So pman so gibtah - kasigi na so kasinganin anka ko limo (odi na kamapiaan) a lagid o 
matatago ko salakaw rka sa knao ba nka gii mandingandingan a kada iyan rkaniyan, na giai na kna 
ba marata. Lagid oto mambo so kazasakoya a mapiya amay ka aya gii pagoradoradan na so mapiya 
ibarat o manga olawla a manga pipiya ago so manga amal a mapiya ago so kapagoradorad ko 
katontot sa ilmo ago so kapagoradorad ko kibagakn ko manga rarata ago so nganin manga inisapar o 
Islam. Pitharo o Allāh [s.w.t]: 

  .وفي ذَلك فَلْيتنافَسِ الْمتنافسونَ
Pd sa maana niyan:  

"Na sii sankoto  na pagoradorad so pphamagoradorad (ko kapangongonotan siiko 
Allah)." [83:26]. 

Ago siiko dowa a Sahih na phoon a thothol ko Ibn Omar  a phoon a thothol ko Nabi  a 
pitharo iyan: 

آتاه االلهُ مالاً فَسلَّطَه علَى هلَكَته في الْحق ، ورجلٌ  رجلٌ: لاَ حسد إِلاَّ في اثْنتينِ(
اسالن لِّمعيو لُ بِهمعي وا فَهلْمااللهُ ع اهآت.( 

Pd sa maana niyan: "Daa kasigi inonta bo sa dowa; Mama a bigan o Allāh [s.w.t]  sa 
tamok na minipaar iyan sa kianggastowa niyan on sii ko bnar, ago mama a bigan o 
Allāh [s.w.t]  sa ilmo na gii niyan inggolalan ago ipphangndao niyan ko manga taw." 
[Sahihain]. 

 
Ago pitharo pn o Rasūlullāh [s.a.w]. 

وعلْما فَهو يعملُ بِعلْمه في ماله  رجلٌ آتاه االلهُ مالاً: مثَلُ هذه الأُمة مثْلُ أَربعة نفَرٍ(
وينفقُه في حقِّه ، ورجلٌ آتاه االلهُ علْما ولَم يؤته مالاً فَهو يقُولُ لَو كَانَ لي مثْلُ هذَا 

واءٌ ، ورجلٌ آتاه االلهُ فَهما في الأَجرِ س: عملْت فيه مثْلَ الَّذي يعملُ ، قَالَ الرسولُ
لْمااللهُ ع هتؤي لٌ لَمجرو ، قِّهرِ حي غَيف قُهفني هالي مبِطُ فخي وا فَهلْمع هتؤي لَمالاً وا م

قَالَ رسولُ االلهِ  ، ولاَ مالاً فَهو يقُولُ لَو كَانَ لي مثْلُ هذَا لَعملْت فيه مثْلَ الَّذي يعملُ
  ).فَهما في الْوِزرِ سواءٌ

Pd sa maana niyan:  
"Aya ibarat ankai a omat na lagid o pat kataw a taw; mama a bigan o Allāh [s.w.t]  
sa tamok ago ilmo na gii niyan inggolalan so ilmo iyan sii ko tamok iyan ago gii 
niyan gaston sii ko bnar. Ago mama a bigan o Allāh [s.w.t]  sa ilmo na da niyan bgi 
sa tamok na gii niyan tharoon a opama mambo ka adn a rk akn a lagid anan (tamok) 
na ipnggolalan akn on so lagid o gii niyan golawlaan. Pitharo o Rasūlullāh [s.a.w]  a 
siran a dowa na siiko balas na mlagid. Ago mama a bigan o Allāh [s.w.t]  sa tamok 
na da niyan bgi sa ilmo na pkharibat ko tamok iyan a gii niyan gaston sii ko di bnar. 
Ago mama a da bgi o Allāh [s.w.t] sa tamok ago ilmo na gii niyan tharoon a opama 
bo ka adn a rk akn a lagid anan (tamok) na sabnar a pnggolawla anko so lagid o gii 
niyan golawlaan. Na pitharo o Rasūlullāh [s.a.w] a siran a dowa na sii ko dosa na 
mlagid."  

[Ibn Majah a phoon a thothol ko Abi-Kabsha Al-Ansari a aya sanad iyan na Sahih]. 

تأَس ذَا وي هلأَقُولُ قَويمحالر فُورالْغ وه هإِن لَكُم ي وااللهَ لرفغ. 
Ptharoon ko a katharo aknai ago phamangni ako sa rila ko Allāh [s.w.t] para rakn ago skano na 
pangni kano ron sa rila ka mataan a skaniyan so Makaririlai a Makalimoon. 



So Bandingan ko Kaparatiyayaa ko Manga Sogo’ o Allāh http://www.alkhutbah.com 

Ika dowa a khutbah 

 

مالْحأَنْ لاَ إِلَه دهأَش و انِهنتامو هيمِ لُطْفظلَى عع كْرِ لَهالش و انِهسإِحو هيقفولَى تع لَّهل إِلاَّ االلهُ د 
انِهوي إِلَى رِضاعالد ولُهسرو هدبا عدمحأَنَّ م دهأَش و لَه رِيكلاَ ش هدحو ، ماللَّه  لِّمسلِّ وص

لَى يومِ وبارِك علَى عبدك ورسولك محمد وعلَى آله وصحبِه ومن سار علَى نهجِه واستن بِسنته إِ
  :أَما بعد.   الدينِ

  :فَااللهُ سبحانه قَالَ في كتابِه الْعزِيزِ 
  ته يصلُّونَ علَى النبِي ياأَيهاالَّذين ءَامنوا صلُّوا علَيه وسلِّموا تسليماإِنَّ االلهَ وملاَئكَ

"Mataana so Allah ago so manga Malaikat Iyan na pzalawatan iran so Nabi, hay skano a 
miamaratiaya na salawati niyo (pangnin iyo sa limo ko Allah) skaniyan ago pzampayn iyo 
ron so salam a samporna a kalilintad". [33:56]. 

لْمسلمين و اللَّهم أَعز الإِسلاَم و الْمسلمين ودمر أَعداءَ الدينِ وعم بِالتوفيقِ و الصلاَحِ رعايا ا
لِ مأَعو مهارصأَن كَثِّرو مهاتعر عأَقْم و ادالْجِه لَمع مأَق ماللَّه ، ينماحالر محا أَري كتمحبِر مهارن

ينحالالص كادبع و كبِيةَ ننسو كابتكو كيند رصان ماللَّه ، ادالْفَسو كرلَ الشأَه . رِمأَب ماللَّه
الأُم هذهىلهنيو وفرعبِالْم يهف رمؤيو كتيصعلُ مأَه يهذَلُّ فيو كتلُ طَاعأَه يهف زعي دشر رأَم ة  يهف

ينالَمالْع بر لَّهل دمالْح ا أَنانوعد رآخكَرِ وننِ الْمع.  
Ya Allāh [s.w.t] na pakabagr Anka so Islam ago so manga Muslim ago binasa Anka so manga 
ridoay o agama (Islam). Ago pakalankap Anka so tawfiq ago so kathagompiya o parinta o manga 
Muslim ago so thatandingan on ago pakandakl Anka so pphaninindg kiran ago poroon Ka so 
sindaw iran sabap ko limo Oka, hay mala i limo ko manga makalimoon. Ya Allāh [s.w.t] na 
pakatindg Anka so pandi o Jihad ago pgs Anka so manga pananakoto ago gii maminasa. Ya Allāh 
[s.w.t] na pakadaag Anka so agama Nka ago so kitab Ka ago so okitokit o Nabi Nka ago so manga 
oripn Ka a manga salih.  
Ya Allāh [s.w.t] na dawagn ka sankai a ommat so mapiya a lalan a miphagomnang o manga taw a 
giimangongongotan ago kidapanas o manga taw a giimmamaasiya ago pkisogo on so mapiya ago 
pkisapar on so marata. Ago aya phakaoriyan ami ko pangni ami na so podi na rko Allāh [s.w.t] a 
Kadnan o langowan o kaadn. 
 


